
Paasissutissiisarnermi teknologi C - 2022  

 

1. Ilinniartitsissutip inissisimanera 

Paasissutissiisarnermi teknologi B tassaavoq inuiaqatigiinnik ilisimatusarnermik 

ilinniartitsissut, teknologimik ilinniartitsissutinut attuumassuteqartoq. Ilinniartitsissut 

paasissutissanik teknologimi periursinilu suliaqarnermik kiisalu inunnut ataasiakkaanut, 

inuussutissarsiutinut inuiaqatigiinnullu tunngatillugu IT-mik ineriartortitsinermik, 

atuutilersitsinermik atuinermillu piginnaasanik ilisimasaqarfiulersarpoq. Ilinniartitsissummi 

pineqarput paasissutsiinermi paasissutissanik ingerlatsitseqqiinermilu teknologit periutsillu. 

 

2. Ilinniartitsissummi siunertat 

Ilisimasat piginnaasallu 

Ilinniartut ilinniartitsissummi atugarsorneq periutsillu pillugit imatut ilisimasaqartigissapput 

paasissutissiisarnermi teknologimik ineriartortitsinermik aamma inunnut ataasiakkaanut, 

inuussutissarsiutinut inuiaqatigiinnullu pingaarutaanik qisuariaateqarlutik 

isummersinnaallutik. Ilinniartut qanittuni pivisuni nunallu tamat akornanni pissutsini 

paasissutissiisarnermi teknologimi ajornartorsiutinik ineriartortitsinermi aaqqiinermilu 

ilinniartitsissummi ilisimasatik atorsinnaallugit. 

 

Ilikkagaqartarnermi sulinermilu piginnaasat  

Ilinniartut ilaatigut ingerlaqqilluni ilinniagaqarnissaq eqqarsaatigalugu IT-lerinermi 

ajornartorsiutinik nammineerlutik suleqatigiillutillu sulisinnaassapput.  Ilinniartut IT-

lerinermi ilisimasanik nutaanik pissarsisinnaassapput suliareqqiisinnaassallutillu. 

 

Inuttut inuillu akornanni attaveqaqatigiittarnermi piginnaasat  

Ilinniartut suliffeqarfinni iluatsitsinissamut inuttut sunniuteqarluarsinnaaneq 

pingaaruteqartumik piumasaqartaaneranik, suleqatinik suleqateqarluni 

sulisinnaassuseqarnermik aammalu atuisunik paasissutissanillu pilersuisunik 

suleqateqarsinnaanermik paasisamaqarneq tunngavigalugu sulisinnaassapput. Ilinniartut inuit 

attaveqaqatigiittarneranni tusagassiuuutit atorlugit inuit attaveqaqatigiittarneranni 

piginnaasatik ineriartortissinnaassavaat. 

 

Kulturikkut inuiaqatigiillu akornanni piginnaasat 

Ilinniartut paasissutissiisarnermik teknologimik atuinermik, atornerluinermillu, nalilersuillutik 

isummersinnaassapput. Ilinniartut kulturit Kalaallit Nunaannut IT-mi teknologi atorlugu 

qanilliartornerannik aammalu allamiut IT-mik atuisarnerat Kalaallit Nunaanni atuisarnermit 

allaanerusinnaaneranik ilisimasaqarneq tunngavigalugu sulisinnaassapput. Ilinniartut tassunga 

atatillugu allamiut kulturiinik naleqquttunik ilisimasaqarneq tunngavigalugu 

sulisinnaassapput, tassunga ilanngullugu tamanna nunani allani pissusilersuutinut kulturinullu 

naleqqussarsinnaanermut piumasaqaataasinnaasoq, ilinniartut aamma nunami allamiut 

kalaallit kulturiannut naleqqussarnissamik ajornartorsiuteqarsinnaanerannik 

ilisimasaqassapput. 

 

3 Ilikkagassatut anguniakkat imarisaalu 

3.1 Ilikkagassatut anguniakkat 

Ilinniartut uku piginnaalissavaat: 

a) ilinniartitsissummi tunngaviusumik taaguutinik immikkoortunillu pingaarutilinnik 

ilisimasaqalerneq, 

b) ilinniartitsissummi periutsit teknikkillu atornissaannik piginnaasaqarneq, 

c) Ilinniartitsissummi tunngaviusumik taaguutinik isumaannillu paasinninneq, 

d) ilinniartitsissummi ajornartorsiutit taakkununngalu nammineq isummat pillugit 

qisuariaateqarneq, 

e) IT-ip inunnut ataasiakkaanut, inuussutissarsiutinut inuiaqatigiinnullu 

pingaaruteqassusianik nassuiaaneq, 

f) suliffeqarfinni attaveqaqatigiiffiit digitaliusut aaqqissuunneqarnerat 

aserfallatsaaliornerallu pillugit suliamik ingerlatsinermi ilisimasat atorneqarnerat, 

g) qarasaasiami nalunaarsuiffiit atorneqarfii assigiinngitsut atorsinnaallugit, 

h) isumannaallisaanermi ajornartorsiutit paasiniarlugit, aaqqiissutissanillu 

assigiinngitsunik siunersuusiorneq, 

i) suliffeqarfiit ineriartortitsinerannut periutsinullu allanut atatillugu IT-mi periutsini 

aaqqiissutit nassuiarlugit aamma atortut programmillu assigiingiiaartut 

katersuinermut, suliareeqqiinermut paasissutissanillu ingerlatitseqqiinermut 

atorsinnaallugit, aammalu suliffeqarfinnut naleqquttunik suliamillu ingerlatsinermi 

pisuni assigiinngitsuni aaqqiissutissatut siunnersuutit aalajangersimasut 

suliarisinnaallugit. 

 

3.2 Ilinniartitsissutip imarisai pingaarnerit 

Ilinniartitsissutip imarisai pingaarnerit tassaapput: 

a) tekstbehandlingip, regnearkip saqqummiussinermilu programmit atornissaannik 

sungiusarneq, 

b) internetimi e-mailimilu ujarlertarnermik sungiusarneq 

c) IT-mi attaveqaatit aamma IT- pillugu inatsisini malittarisassat, 

d) IT-mi atortut, tassunga ilanngullugit serverit paasissutissanik nassitsisarneq 

attaveqaqatigiiffiillu, 

e) IT-mik aaqqissuussineq, ineriartortitsineq aqutsinerlu 

f) Nassitsisarnermik aaqqissuusineq tigussaasumik aaqqiissuussaanermilu paasissutissat 

pillugit sillimaniarneq 

g) Suliffeqarfimmi IT pillugu periuseq aamma IT pillugu politikki aamma 

h) Attaveqartarnermi atortut periutsillu, nittartakkat, isikkulersuineq takussutissiornerlu. 

 

3.Ilassutitut ilinniakkat 

Ilinniartut taamaallaat pingaarnertut ilinniakkat atorlugit ilikkagassatigut anguniakkat 

angusinnaassanngilaat. Ilassutitut ilinniakkat piffissap ilinniarititsiviusup tamarmiusup 15 

pct.-ianik assinganik annertussuseqassapput imatut toqqarneqassallutik ilinniartitsissummi 

anguniakkat angunissaannut tapersiillutik, suliaqarfinni assigiinngitsuni pisuni IT-p 

atorneqaneranik tapersiillutik, pingaarnertut ilikkagassat ilisilerlugit taakkununnga 

atassuteqartitsillutik, suliamik ingerlatsivimmi maannakkut ineriartornernik takutitsillutik. 

 

4. Aaqqissuussineq 

4.1 Ilinniartitsinermik aaqqissuussineq 

a) Ilinniartitsinerni ilinniartut ilinniakkani qaffasissusiat ilisimasaallu 

aallaavigineqassapput. 

b) Ilinniartitsineq imatut aaqqissuunneqassaaq ilinniartitsisut ilinniartullu akornani 

ilikkagaqartarnermi oqaloqatigiittarnerattut sapinngisamik isikkulerlugu. 

c) Ilinniartitsineq imatut aaqqissuunneqassaaq ilinniartitseriaatsit assigiinngitsut 

paarlakaajaanneqassallutik. 

d) Ilinniartitsineq imatut aaqqissuunneqassaaq ilinniartut soqutigisaat pisariaqartitaallu 

isiginiarneqassallutik, taaamaalilluni ilinniartut ilinniartitsissutip 

pissanganartuuneranik, naleqquttuuneranik soqutiginartuuneranillu 

misigisaqarnissamut periarfissinneqassallutik. 

e) Ilinniartitsineq imatut aaqqissuunneqassaaq ilinniagaqarnerup ingerlanneqarnerani 

sammisanilu ineriartortitsinermi ilinniartitsissut siuariarfiussalluni, tassa 

ilinniartitsissummi oqaatsit oqariartaatsillu ineriartorfiussallutik, taamaalilluni 

ilinniartut namminneerlutik suliariaaseqarnissamik ajornakusoortunillu 

eqqarsartarnissamut piffissap ingerlanerani sungiusarneqassallutik. 

f) ilinniartitsineq imatut aaqqissuunneqassaaq inuiaqatigiinnut avatangiiserisanut 

annertunerpaamik attuumassuteqalersillugu. 

 

Ilinniartitsinermi tunngaviit tassaapput tunngaviit ilinniartitsinerup aaqqissuunneqarneranut 

tunngaviliisut. Ilinniartitsissummi ilinniartitsinermi ilinniakkanut nutaaliorluni 

misileraallunilu isumaqarnermi ilinniartut alapernaassusiat ilikkagaqarusussusiallu 

siuarsarneqassapput. Tamanna anguneqassaaq ilinniartitsissummi sammisaqarfinnut ilisimasat 

tunngavigalugit. Ilinniartut ilinniartitsinermi pisut ajunngitsumik sunneeqatigiittarnerannik 

suleqatigiinnermi pilersartunik paasisaqassapput, tassani ataasiakkaat piginnaasaat allat 

siæeqatigalugit atorluarneqassallutik. 

 

4.2. Suleriaatsit 

Ilinniartitsineq imatut aaqqissuunneqassaaq ilinniartitseriaatsinik toqqaanermi 

assigiinngiiaartitsilluni siuariartortitsillunilu. IT-mik sungiusarnerup, tamanik 

takunnisinnaalersitsilluni ingerlatsinerup, sungiusarnerit suliniutillu akornanni 

paarlakaajaatsitsisoqassaaq, tassani suleriaatsit suliallu isiginiarneqassallutik. IT internetilu 

paaissutissanik ujarlernermut atorneqassapput, ilinniartullu aamma internetip ilisimasaqasanik 

paarllaaseqatigiittarfittut atornissannik ilinniartinneqassapput. Ilinniartitsissummi 

sammineqartoq pingaarneq tassaavoq paasissutissiisarnermi teknologi. Taamaammat 

ilinniartitsissut paasissutissanik ujarlernermut, misileraanermut, misilittaanermut 

uppernarsaasiornermullu IT-mi atortut annertuumik atorlugit ingerlanneqassaaq. 

 

Ilinniartitsineq aaqqissuunneqassaaq ilinniartut ilinniartitsissummi oqaatsinik siullertut 

oqaasillit aappaattullu oqaasillit isiginiarlugit. 

 

4.3 It  

It aamma tusagassiissutit ilinniartitsinermi ilinniakkamut atatillugu sakkutut ilinniartullu 

iliniartitsissummik ilikkariartornerannut tapertatut atorneqassapput. Ilinniartitsineq 

aqqutigalugu ilinniartup periarfissat digitaliusut assigiinngisitaartut atornissaat ilinniassavaa, 

tamatumunnga ilanngullugu ataatsimooqatigiiffinnut digitaliusunik allanik suleqateqarneq.  

 

Ilinniartitsinerup ilinniartup eqqarsaatigilluakkamik apersuusersuisumillu paasissutissanik 

toqqaasinnaanera, misissuisinnaanera naliliisinnaaneralu inerisaaqataaffigissavaa. Kiisalu 

ilinniartitsinerup ilinniartup internet-ip atornera attaveqariaatsillu pillugit apersuusersuisumik 

pissusilersornissaminik inerisaanissaa peqataaffigissavaa. 

 

4.4. Ilinniartitsissummi oqaatsit 

Ilinniartitsineq imatut aaqqissuunneqassaaq ilinniartut ilinniartitsissummi oqaatsinik atuinerat 

ilinniartitissummilu taaguutinik paasinninnerat atuinerallu aaqqissuussamik ineriartortillugu. 

Ilinniartitsineq imatut aaqqissuunneqassaaq ilinniartut ilinniartitsissummi taassuma siuliani 

oqaatsinik taaguutinillu paasinnissinnaaleriartortillugit. 

 

4.5 Ilinniartitsissutinut allanut atassuteqartitsineq 

Ilinniartitsineq imatut aaqqissuunneqassaaq ilinniartitsissutini arlalinni piffissap ilaani 

sulisoqartarluni ilinniartitsissutinilu allani ilisimasaqarfinnut sanilliussisoqarluni. IT IT-mi 

aaqqiissutinik atuineq atuutilersitsinerlu pillugit ilinniartitsissutinik allanik 

suleqatiginniffiuvoq.  

 

Ilinniartitsissut aammattaaq teknologimik ineriartortitsineq IT-mi politikkimi pissutsit pillugit 

ajornartorsiutinut atatillugu inuiaqatigiinnik ilisimatusarnermik ilinniartitsissutinik 

suleqatigiinniffiuvoq. Ilinniartitsissummi nunat tamar akornanni aningaasaqarneq internetimi 

paasissutissanillu nalunaarsuiffimmi paasissutissanik ujarnermi pingaaruteqartutut ilaavoq. 

 

5. Nalilersuineq 

5.1 Ingerlaavartumik nalilersuineq 

Ilinniartitsissummi anguniakkat ingerlaavartumik nalilersuinermi tunngaviupput. 

Ataasiakkaanik ilitsersuineq naliliisarnerlu aqqutigalugit ilinniarnerup tamarmiusup 

ingerlanerani ilinniarttut qaffasissutsiminnik ilinniartitsissummilu killiffimminni 

ineriartornerminnik erseqqarissumik paasisaqassapput tassunga ilanngullugit ingerlatat 

ilinniartitsinermi pissarsiaqarneq pillugu ataasikkaarlutik ataatsimullu qisuariaateqartarnermik 

piumassuseqartitsilersut ilanngunneqassapput. 

 

5.2 Misilitseriaatsit 

Suliassami atortut siumut ilisimaneqanngitsut tassunga ilanngullugu suliassaq atorlugit 

apeqqutit arlallit tunngavigalugit oqaluttariarsorluni misilitsinneq. 

 

Minutsini 48-ni piareersarnissamut piffissaliisoqassaaq, piffissalu soraarummeerfik 

soraarummeertumut ataatsimut minutsit 24-upput. 

 

Soraarummeertup soraarummeertitsisullu oqaloqatigiinnerigut soraarummeertitsineq 

ingerlanneqassaaq, tassungalu peqatigitillugu soraarummeertup suliamik ingerlatsinermi 

piginnaasani computeri atorlugu takutissallugit. 

 

5.3 Naliliinermi tunngaviit 

Naliliinermi soraarummeertoq ilinniartitsissummi anguniakkanik qanoq annertigisumik 

angusinersoq nalilerneqassaaq. 

 

Soraarummeertoq tassani ukuninnga piginnaasaqassaaq: 

a) ilinniartitsissummi ilinniakkanik aaqqissuussisinnaaneq ingerlatitseqqiisinnaanerlu, 

b) suliamik ingerlasineq pillugu tunngavilersuisinnaassaaq, 

c) suliamik ingerlatsinermi piginnaasanik takutitsisinnaassaaq aamma 

d) qanitani pissutsit nunallu akornanni pissutsit tunngavigalugit ilinniartitsissummi 

atuagarsorneq atorlugu IT-mi ajornartorsiutinik oqallisiginnissinnaassaq 

nalilersuisinnaallunilu. 

 

Tamakkiisumik naliliineq aallaavigalugu karakteriliisoqassaaq. 

  


